
Rezime/Abstract

Stečajni postupak je vanparnični sudski postupak koji omogućava grupno i ravnomjerno namirenje povjerioca pravnog
subjekta, koji je u stanju insolventnosti. Ukoliko se u stečajnom postupku vrši unovčavanje imovine stečajnog dužnika i
raspodjela na taj način ostvarenih sredstava povjericima, ostvaruje se jedan od ciljeva stečajnog postupka, a to je
prestanak postojanja pravnog subjekta koji ne ostvaruje svoju osnovnu funkciju u smislu ostvarivanja dobiti. S druge
strane, ukoliko se u stečajnom postupku poduzimaju radnje radi nastavka poslovanja i opstanka na tržištu, tada se
ostvaruje drugi cilj stečajnog postupka, a to je reorganizacija stečajnog dužnika. S obzirom na svoju kompleksnost i uticaj
koji ima, otvaranjem stečajnog postupka nastupaju mnogobrojne posljedice, koje se nazivaju pravnim posljedicama
otvaranja stečajnog postupka. Postoje brojni kriterijumi za podjelu pravnih posljedica otvaranja stečajnog postupka, ali
najzastupljenija je podjela prema pravnoj prirodi, na materijalnopravne i procesnopravne posljedice otvaranja stečajnog
postupka. U ovom radu analizirat će se samo procesnopravne posljedice otvaranja stečajnog postupka, u koje spadaju:
atrakcija nadležnosti, preuzimanje sporova, prekid izvršnih postupaka i zabrana izvršenja, odnosno osiguranja. Upravo ove
procesnopravne posljedice otvaranja stečajnog postupka predstavljaju jedan od razloga dugogodišnjih vođenja stečajnih
postupaka. Koristeći se sudskom praksom, analizom zakonskih odredbi i uporednopravnom analizom, utvrdiće se uzroci
takvog uticaja na vremensko trajanje stečajnih postupaka. U radu će se definisati u kojoj mjeri su odredbe koje regulišu
procesnopravne posljedice u stečajnom zakonu nerazrađene i nedefinisane, a slijedom toga, ukazat će se na
nekompatibilnost odredbi stečajnog zakona sa odredbama parničnog i izvršnog zakona. Ključne riječi: stečajni postupak,
procesnopravne posljedice otvaranja stečajnog postupka.

